Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հոդված 1. Հայաստանի Հանրապետության 2016 թվականի հոկտեմբերի 4-ի հար​կա​յին օրենսգրքի (այսուհետ՝ Օրենսգիրք) 4-րդ հոդվածի 1-ին մասի՝

1) 20-րդ կետում ստացվող ակտիվի գնի բառերից հետո լրացնել , իսկ կանո​նա​դրա​կան (բաժնեհավաք) կապիտալ ներդրման դեպքում՝ կողմերի պայմանա​վոր​վա​ծու​թյամբ որոշված գնի բառերը.
2) 25-րդ կետի երկրորդ նախա​դասությունում ֆիզիկական անձի բառերից առաջ լրացնել ռեզիդենտ բառը:
Հոդված 2. Օրենսգրքի 19-րդ հոդվածում՝
1) 4-րդ մասում իրավունքից բառից հետո լրացնել բացառությամբ սույն հոդ​վածի 6-րդ մասով սահմանված դեպքերի բառերը.

2) լրացնել հետևյալ բովանդակությամբ 6-րդ մաս.
6. Սույն հոդվածի 4-րդ մասի դրույթները չեն տարածվում Օրենսգրքի 79-րդ հոդ​վա​​​ծի 4-րդ մասով սահմանված՝ ԱԱՀ-ի գումարների (կամ դրանց մի մասի) վճարման ժամ​կետի հետաձգումը վաղաժամ դադարեցնելու մասին գրավոր հայտարարության ներ​կա​յացման դեպքերի վրա::
Հոդված 3. Օրենսգրքի 36-րդ հոդվածի 1-ին մասի 4-րդ կետից հետո լրացնել հետև​յալ բովանդակությամբ 4.1-րդ կետ.
4.1) իրականացնել հարկ վճարողի գործարքների մոնիտորինգ, գործունեության այլ ոլորտային վերլուծություններ և դրանց արդյունքներով գնահատված ռիսկերի նվա​զեց​ման վերաբերյալ ծանուցագրերի միջոցով իրազեկել հարկ վճարողներին:
Հոդված 4. Օրենսգրքի 42-րդ հոդվածի 1-ին մասը շարադրել հետևյալ խմբագրու​թյամբ.

«1. Օրենսգրքի կիրառության նպատակով ապրանքի մատակարարման, աշխա​տանքի կատարման և (կամ) ծառայության մատուցման գործարքը ճշգրտվում է հետևյալ դեպքերում.

1) գործարքի առարկան պիտանիության (պահպանման) ժամկետ ունեցող ապրանք է.

2) գործարքի առարկան հանրային կամ կոմունալ ծառայություն է, և գործարքի կող​մերի միջև կնքված գրավոր պայմանագրով նախատեսված է, որ այդ ծառայությունների ծավալը հաշվետու ժամանակաշրջանի ավարտից հետո կարող է ճշգրտվել.
3) գործարքի առարկա համարվող ապրանքի քանակը, ծավալը և (կամ) որակական հատկանիշները, ապրանքի մատակարարման պայմանագրի համաձայն, ստուգվում են գնորդի կողմից ապրանքի ընդունման պահին, և պարզվում է, որ դրանցից որևէ մեկը չի համապատասխանում պայմանագրով սահմանված պայմաններին, որի հետևանքով ապրանքը ենթակա է վերադարձման.
4) գործարքի առարկա համարվող ապրանքները մատակարարվել են ավել, քան սահմանված է եղել պայմանագրով, և գնորդի կողմից ավել մատակարարված ապրանք​ներն ընդունվել են.
5) աշխատանքների կատարման կամ ծառայությունների մատուցման այն գոր​ծարք​ների դեպքում, երբ կատարված աշխատանքների կամ մատուցված ծառայություն​ների ծավալը գործարքի ավարտին ավել կամ պակաս է ի սկզբանե համապատասխան հաշվարկային փաստաթղթով նախատեսված ծավալից:
Դուրս գրված այն հարկային հաշվի կամ հաշիվ վավերագրի մասով, որի դուրս​գր​ման օրը ներառող հարկային տարվանից անցել է երեք հարկային տարի, չի կարող դուրս գրվել համապատասխանաբար ճշգրտող հարկային հաշիվ կամ ճշգրտող հաշիվ վավե​րա​գիր:
Հոդված 5. Օրենսգրքի 51-րդ հոդվածի 6-րդ մասում հարկային տարվա դեկ​տեմ​բերի 1-ը բառերը փոխարինել ամսվան հաջորդող ամսվա 20-ը բառերով:
Հոդված 6. Օրենսգրքի 53-րդ հոդվածի 9-րդ մասի՝

1) 1-ին կետում հաշվարկումը բառը փոխարինել և դրան հավասարեցված այլ վճա​րումների, ինչպես նաև ժամանակավոր անաշխատունակության և մայրության նպաստ​ների հաշվարկումն ու վճարումը բառերով, իսկ պարապուրդում բառից հետո լրաց​նել կամ մինչև երեք տարեկան երեխայի խնամքի արձակուրդում բառերը.
2) 6-րդ կետում դուրս գրվող բառերից հետո լրացլել , ինչպես նաև մինչև գոր​ծու​նեության դադարեցումն ընկած հաշվետու ժամանակաշրջաններում կատարված բոլոր ծախ​սերի գծով դուրս գրված բառերը.
3) 8-րդ կետից հետո լրացնել հետևյալ բովանդա​կու​թյամբ 9-րդ կետ.
9) շահութահարկի կանխավճարների կատարման այլընտրանքային եղանակի ընտ​​րության վերաբերյալ հայտարարության ներկայացումը:
Հոդված 7. Օրենսգրքի 55-րդ հոդվածի՝

1) 3-րդ մասի 2-րդ կետում միայն ապրանքի մատակարարումից, աշխատանքի կատա​​րումից և (կամ) ծառայության մատուցումից եկամտի ստացման իրավունքի ձեռք​բե​րումը բառերը փոխարինել ապրանքի մատակարարումից, աշխատանքի կատա​րումից և (կամ) ծառայության մատուցումից եկամտի ստացման իրավունքի ձեռքբերումը, ապրանքի ձեռքբերման, աշխատանքի ընդունման և (կամ) ծառայության ստացման գծով ծախսի ճանաչումը բառերով.
2) 12-րդ մասից հետո լրացնել հետևյալ բովանդակությամբ 13-րդ մաս.

13. Անհատ ձեռ​նար​կատեր և նոտար չհանդիսացող ֆիզիկա​կան անձան​ց հետ կնքված քաղաքացիաիրավական պայմանագրերի շրջանակներում ընդունվող աշխա​տանք​​ների և (կամ) ստացվող ծառայությունների, գյուղատնտեսական արտադ​րանքի արտա​դ​​​րությամբ զբաղվող՝ անհատ ձեռ​նար​կատեր և նոտար չհանդիսացող ֆիզիկա​կան անձան​ցից ձեռք բերվող գյուղատնտեսական արտադրանքի, անհատ ձեռնարկատեր և նոտար չհան​​դի​սացող ֆիզիկական անձանցից ձեռք բերվող կամ վարձակալությամբ օգտա​գործ​վող գույքի, Հայաստանի Հանրապետությունում հաշվառված մշտական հաս​տա​տություն չունե​ցող ոչ ռեզիդենտ կազմակերպությունից կամ Հայաստանի Հանրապե​տու​թյունում հաշ​վառված մշտական հաստատություն չունեցող ոչ ռեզիդենտ ֆիզիկական անձից ձեռք բերվող ապրանքների, ընդունվող աշխատանքների և (կամ) ստացվող ծառա​յությունների, ինչ​պես նաև կանո​նա​դրա​կան (բաժ​​​նեհավաք) կապիտալ ներդրվող գույքի գծով առաջա​ցող ծախ​սերը կարող են փաստաթղթավորվել հաշվար​կա​յին փաս​տա​թուղթ չհա​​մար​վող՝ օրենսդրությամբ սահմանված կարգով կազմված այլ փաս​տա​թղթե​րով::
Հոդված 8. Օրենսգրքի 56-րդ հոդվածի՝

1) 6-րդ մասից հանել (բացառությամբ այն դեպքերի, երբ հանձնակատարը կամ գոր​​ծակալը, Օրենսգրքի 4-րդ բաժնի համաձայն, չի համարվում ԱԱՀ վճարող) բառերը.
2) 10-րդ մասը շարադրել հետևյալ խմբագրու​թյամբ.
10. Ապրանքի մատակարարման, աշխատանքի կատարման և (կամ) ծառայության մատուց​ման գործարքին վերաբերող հաշվարկային փաստաթուղթը ապրանք մատակա​րա​րող, աշխատանք կատարող և (կամ) ծառայություն մատուցող կազմակերպության, անհատ ձեռնարկատիրոջ կամ նոտարի նախաձեռնությամբ կարող է չեղարկվել՝ հետևյալ դեպքերում.
1) հաշվարկային փաստաթուղթը դուրս է գրվել այն հարկ վճարողի անունով, որին ապրանք չի մատակարարվել, որի համար աշխատանք չի կատարվել և (կամ) որին ծառա​յություն չի մատուցվել.
2) հարկային հաշիվը դուրս է գրվել Օրենսգրքի 67-րդ հոդվածով սահմանված սահ​մա​նափակումներից որևէ մեկի խախտմամբ.
3) Օրենսգրքի 345-րդ հոդվածի 11-րդ մասի 2-րդ կետով սահմանված դեպքերում.
4) ապրանքների մատակարարմանը, աշխատանքների կատարմանը կամ ծառայու​թյունների մատուցմանը վերաբերող հաշվարկային փաստաթուղթը լրացվել է սխալներով, որոնք կարող են այն դուրս գրողի կամ ստացողի համար իրավական կամ ֆինանսական հետևանքներ առաջացնել (օրինակ` տուգանք, ծախսագրման կամ հաշվանցման արգելք).
5) հաշվարկային փաստաթղթով մատակարարվող ապրանքի, կատարվող աշխա​տանքի կամ մատուցվող ծառայության ընդհանուր արժեքի հաշվարկմանը մասնակցող որևէ տվյալ (քանակ (ծավալ), գին, ակցիզային հարկ, ավելացված արժեքի հարկի դրույ​քա​չափ կամ ավելացված արժեքի հարկի գումար) լրացվել է սխալ:

Չեղարկված հաշվարկային փաստաթուղթը դրա կողմերի համար Օրենսգրքով սահ​ման​ված իրավական հետևանքներ, այդ թվում՝ իրավունքներ և պարտականություն​ներ, չի առաջացնում:.

3) 11-րդ մասից հետո լրացնել հետևյալ բովանդակությամբ 11.1-րդ մաս.
11.1. Այն գործարքի մասով, որի կատարման օրը ներառող հարկային տարվանից անցել է երեք հարկային տարի, հաշվարկային փաստաթուղթ չի կարող դուրս գրվել::
Հոդված 9. Օրենսգրքի 57-րդ հոդվածի`
1) 1-ին մասում բացառությամբ բառից հետո լրացնել հանրային ծառայու​թյուն​ներ մատուցող հարկ վճարողների կողմից հանրային ծառայությունների ենթակառուց​վածք​ները շահագործելու և (կամ) սպասարկելու նպատակով տեղափոխվող ապրանք​ների, բառերը.
2) 2-րդ մասի «բ» կետում «տարանցման հայտարարագրով» բառից հետո լրացնել «, ինչպես նաև ցանցային կապի միջոցներով ապրանքների հետա​​գծելիությունն ապա​հո​վող և հարկային մարմին տեղեկատվություն հաղորդող էլեկտ​րոնային սարքերով (այսու​հետ՝ ապրանքների հետագծելիությունն ապահովող էլեկտ​րոնային սարք)» բառերը.
3) 3-րդ մասը լրացնել հետևյալ բովանդակությամբ 4-րդ կետով.
«4) ԵՏՄ անդամ պետություններից ցամաքային տրանսպորտով Հայաստանի Հան​րա​պետության տարածք ներ​մուծ​ված այն ապրանքները, որոնք Օրենսգրքի 358.1-րդ հոդ​վա​ծով սահմանված դեպքում փաս​տացի մատակարարվում կամ տեղափոխվում են առանց ապրանքների հետագծելիությունն ապահովող էլեկտ​րոնային սարքի:»:
Հոդված 10. Օրենսգրքի 59-րդ հոդվածի 5-րդ մասում՝

1) «ԱԱՀ-ի գումարները» բառերից հետո լրացնել «, բացառությամբ սույն մասի երկ​րորդ պարբերությամբ սահմաված դեպքերի» բառերը.
2) լրացնել հետևյալ բովանդակությամբ նոր պարբերություն.

«Ոչ առևտրային կազ​մա​կերպությունները և բացառապես գյուղատնտեսական արտադ​րանք արտադրող կազ​մա​կերպություններն ու անհատ ձեռնարկատերերը մինչև Օրենսգրքի 254-րդ հոդվածի 2-րդ մասով սահմանված կարգով հաշվարկվող՝ գործունեու​թյան բոլոր տեսակների մասով իրացման շրջանառության 58.35 միլիոն դրամը գերա​զան​ցելը Օրենսգրքի 60-րդ հոդվածով սահմանված՝ հարկման օբյեկտ համարվող գոր​ծարք​ներ իրականացնելու դեպքում, ինչպես նաև Օրենսգրքի 70-րդ հոդվածի 2-րդ մասով սահմանված դեպքում այդ գործարքներից Օրենսգրքով սահմանված կարգով, չափով և ժամկետներում ԱԱՀ հաշվարկելու և պետական բյուջե վճարելու պարտավորություն չեն կրում:»:
Հոդված 11. Օրենսգրքի 60-րդ հոդվածում լրացնել հետևյալ բովանդակությամբ 3-րդ մաս.

3. Բեռների, փոստի և (կամ) ուղևորների՝ ցանկացած տեսակի տրանսպորտային միջո​ցով փոխադրման տրանսպորտային ծառայության մատուցման գործարքը ԱԱՀ-ով հարկ​ման օբյեկտ չի համարվում, եթե այն սկսվում և ավարտվում է Հայաստանի Հանրա​պե​​տության տարածքից դուրս:
Հոդված 12. Օրենսգրքի 64-րդ հոդվածի 2-րդ մասում լրացնել հետևյալ բովան​դա​կու​​թյամբ 48-րդ և 49-րդ կետեր.

«48) «Անմաքս առևտուր» մաքսային ընթացակարգի գործողությունը եզրափակելու նպա​​տակով անմաքս առևտրի խանութի կազմակերպչի կողմից այն օտարերկրյա ապրանք​ների՝ «Բաց​թո​ղում՝ ներքին սպառման համար» մաքսային ընթացակարգով ներ​մու​ծումը, որոնք իրաց​վել են «Եվրասիական տնտե​սա​կան միության մաքսային օրենս​գրքի մասին» 2017 թվա​կանի ապրիլի 11-ի պայմանագրի 1-ին հավելվածով հաստատված՝ Եվրասիական տնտե​սական միության մաքսային օրենս​գրքի 243-րդ հոդվածի 2-րդ կետի 3-րդ ենթա​կե​տում նշված անձանց.

49) ԵՏՄ անդամ պետու​թյուն​ներից Հայաստանի Հանրապետությունում գործող անմաքս առևտրի խանութներ ԵՏՄ ապրանքի կարգավիճակ ունեցող ապրանքի ներմու​ծումը:»:
Հոդված 13. Օրենսգրքի 75-րդ հոդվածի՝

1) 2-րդ մասերում 59-րդ հոդվածի 4-րդ մասով բառերը փոխարինել 59-րդ հոդվածի 5-րդ մասով բառերով,
2) 3-րդ մասում Երևան քաղաքի Կենտրոն վարչական շրջանը սպասարկող հար​կա​յին տեսչություն բառերը փոխարինել հարկային մարմնի՝ Երևան քաղաքի Կենտրոն վար​չական շրջանը սպասարկող ստորաբաժանում բառերով:
Հոդված 14. Օրենսգրքի 78-րդ հոդվածի 2-րդ մասում 59-րդ հոդվածի 4-րդ մասով բառերը փոխարինել 59-րդ հոդվածի 5-րդ մասով բառերով:
Հոդված 15. Օրենսգրքի 88-րդ հոդվածի՝

1) 1-ին մասի աղյուսակում ԱՏԳ ԱԱ 2710 19 710 - 2710 19 980 ծածկագրերին վերա​բե​րող տողում լրացնել նաև ԱՏԳ ԱԱ 3403 ծած​կա​գիրը.
2) 3-րդ մասում իրացման դեպքում բառերը փոխարինել օտարման դեպքում բառե​րով:

Հոդված 16. Օրենսգրքի 89-րդ հոդվածի 2-րդ մասում լրացնել հետևյալ բովան​դա​կու​​թյամբ 6-րդ և 7-րդ կետեր.

«6) «Անմաքս առևտուր» մաքսային ընթացակարգի գործողությունը եզրափակելու նպա​​տակով անմաքս առևտրի խանութի կազմակերպչի կողմից ակցի​զա​յին հարկով հարկ​ման ենթակա այն օտար​եր​կրյա ապրանքների՝ «Բացթողում՝ ներքին սպառ​ման համար» մաքսային ընթացակարգով ներմուծումը, որոնք իրացվել են «Եվրասիական տնտե​​սա​կան միության մաքսային օրենսգրքի մասին» 2017 թվականի ապրիլի 11-ի պայ​մա​նագրի 1-ին հավելվածով հաստատված՝ Եվրասիական տնտեսական միության մաք​սա​յին օրենս​գրքի 243-րդ հոդվածի 2-րդ կետի 3-րդ ենթակետում նշված անձանց.

7) ԵՏՄ անդամ պետու​թյուն​ներից Հայաստանի Հանրապետությունում գործող անմաքս առևտրի խանութներ ԵՏՄ ապրանքի կարգավիճակ ունեցող ակցի​զային հար​կով հարկման ենթակա ապրանքի ներմուծումը:»:
Հոդված 17. Օրենսգրքի 105-րդ հոդվածի 1-ին մասի 3-րդ կետում այսուհետ սույն բաժնում՝ բառերը փոխարինել այսուհետ՝ բառով:

Հոդված 18. Օրենսգրքի 111-րդ հոդվածի 1-ին մասում 10-12-րդ մասերով բառերը փոխարինել 10-13-րդ մասերով բառե​րով:
Հոդված 19. Օրենսգրքի 111-րդ հոդվածի 1-ին մասում, 121-րդ հոդվածի 6-րդ մասի 1-ին կետում, 150-րդ հոդվածի 13-րդ մասում, 258-րդ հոդվածի 2-րդ մասում 1-4-րդ կետե​րով բառերը փոխարինել 1-5-րդ կետերով բառերով:
Հոդված 20. Օրենսգրքի 120-րդ հոդվածում լրացնել հետևյալ բովանդակությամբ 3-րդ կետ.

3) անհատ ձեռնարկատեր և նոտար չհանդիսացող ֆիզիկական անձանց հետ քաղա​քացիաիրավական պայմանագրերի շրջանակներում աշխատանքների ընդուն​​ման և (կամ) ծառայությունների ստացման գոր​ծարք​նե​րին վերաբերող ծախսերի այն մասը, որը ամսական կտրվածքով գերազանցում է երեք միլիոն դրամը, իսկ միանվագ գործարքի գծով՝ երեք հարյուր հազար դրամը::
Հոդված 21. Օրենսգրքի 125-րդ հոդվածի 3-րդ մասը լրացնել հետևյալ բովան​դա​կու​թյամբ նոր պարբերությամբ.

Սույն մասի կիրառության իմաստով՝

1) այն հարկ վճարողը, որը հարկային մարմին է ներկայացրել հարկային մարմնի հաս​տատած ձևով հայտարարություն՝
ա. որևէ օրվանից սկսած՝ անորոշ ժամկետով գործունեությունը դադարեցնելու մասին, ապա հայտարարության մեջ նշված՝ գործունեությունը դադարեցնելու օրվանից (բայց ոչ շուտ, քան գործունեությունը դադարեցնելու մասին հայտարարության ներկայաց​ման օրը) մինչև գործունեությունը վերսկսելու մասին հարկային մարմնի հաստատած ձևով ներկայացվող հայտարարության մեջ նշված` գործունեությունը վերսկսելու օրը (բայց ոչ շուտ, քան գործունեությունը վերսկսելու մասին հայտարարության ներկայացման օրը) ընկած ժամանակահատվածում ներառվող ամբողջական ամիսների համար սույն մասով սահ​մանված չափով շահութահարկ չի հաշվարկում և չի վճարում,

բ. որևէ օրվանից սկսած՝ որոշակի ժամկետով գործունեությունը դադարեցնելու մասին, ապա հայտարարության մեջ նշված՝ գործունեությունը դադարեցնելու օրվանից (բայց ոչ շուտ, քան գործունեությունը դադարեցնելու մասին հայտարարության ներկա​յաց​ման օրը) մինչև հայտարարության մեջ նշված` գործունեությունը վերսկսելու օրը ընկած ժամա​նակահատվածում ներառվող ամբողջական ամիսների համար սույն մասով սահ​ման​ված չափով շահութահարկ չի հաշվարկում և չի վճարում.
2) եթե նոր հաշվառված անհատ ձեռնարկատերը կամ նոտարը մինչև հաշվառման օրվան հաջորդող օրվա ավարտը հարկային մարմին է ներկայացրել հարկային մարմնի հաս​տատած ձևով հայտարարություն՝

ա. հաշվառման օրվանից սկսած՝ անորոշ ժամկետով գործունեությունը դադա​րեց​նելու մասին, ապա այդ օրվանից մինչև գործունեությունը վերսկսելու մասին հարկային մարմնի հաստատած ձևով ներկայացվող հայտարարության մեջ նշված` գործունեությունը վերսկսելու օրը (բայց ոչ շուտ, քան գործունեությունը վերսկսելու մասին հայտարարու​թյան ներկայացման օրը) ընկած ժամանակահատվածում ներառվող ամբողջական ամիս​ների համար սույն մասով սահ​մանված չափով շահութահարկ չի հաշվարկում և չի վճա​րում,

բ. հաշվառման օրվանից սկսած՝ որոշակի ժամկետով գործունեությունը դադարեց​նելու մասին, ապա այդ օրվանից մինչև հայտարարության մեջ նշված` գործունեությունը վերսկսելու օրը ընկած ժամա​նակահատվածում ներառվող ամբողջական ամիսների համար սույն մասով սահ​ման​ված չափով շահութահարկ չի հաշվարկում և չի վճարում::
Հոդված 22. Օրենսգրքի 128-րդ հոդվածի 1-ին մասի 4-րդ կետում բացառությամբ տրված փոխառության դիմաց ոչ ռեզիդենտ կազմակերպություններից կամ ոչ ռեզիդենտ ֆիզի​կական անձանցից ստացվող տոկոսային եկամտի բառերը փոխարինել բացա​ռու​թյամբ տրված փոխառության կամ ներդրված ավանդի կամ բանկային հաշվի մնացորդի դիմաց ստացվող տոկոսային եկամտի բառերով:
Հոդված 23. Օրենսգրքի 134-րդ հոդվածի 3-րդ մասում և 315-րդ հոդվածի 2-րդ մասում Հայաստանի Հանրապե​տու​թյան ֆինանսների նախարարության կենտրոնական գան​ձապետարանի հաշվառման վայրի հարկային մարմին բառերը փոխարինել հար​կա​յին մարմնի՝ Երևան քաղաքի Կենտրոն վար​չական շրջանը սպասարկող ստորաբա​ժա​նում բառերով:
Հոդված 24. Օրենսգրքի 135-րդ հոդվածի՝

1) 2-րդ մասից հետո լրացնել հետևյալ բովանդակությամբ 2.1-րդ մաս.
2.1 Նախորդ հարկային տարվա համար ներկայացված շահութահարկի ճշտված հաշ​վարկը հիմք է հանդիսանում դրա ներկայացման օրվան հաջորդող առաջիկա կան​խա​​վճարի մեծության հաշվարկման համար:.
2) 6-րդ մասում 61-րդ հոդվածի բառերը փոխարինել 59-րդ հոդվածի բառերով:
Հոդված 25. Օրենսգրքի 147-րդ հոդվածի 1-ին մասի 16-րդ կետի ա և դ ենթա​կե​​տերից հանել անձնական օգտագործման բառերը:
Հոդված 26. Օրենսգրքի 150-րդ հոդվածի՝

1) 7-րդ մասում «հաշվարկվում է լրացուցիչ» բառերը փոխարինել «ֆիզիկական անձը հաշվարկում է լրացուցիչ» բառերով.
2) 13-րդ կետի երկրորդ նախադասությունը շարադրել հետևյալ խմբագրությամբ.
Սույն մասով սահմանված չափով եկամտային հարկ չի հաշվարկվում, եթե Օրենս​գրքի 55-րդ հոդվածի 2-րդ մասի 1-4-րդ կետերով սահմանված հաշվարկային փաստա​թղթերի բացակայության պայմաններում վճարվող եկամուտների մասով առկա են հաշ​վար​​կա​յին փաստաթուղթ չհա​մար​վող՝ օրենսդրությամբ սահմանված կար​գով կազմված՝ վճար​վող եկամուտները հիմնավորող այլ փաստաթղթեր, որտեղ նշված են ապրանք մատա​​կարարող, աշխատանք կատարող և (կամ) ծառայություն մատուցող ֆիզիկական անձի հարկ վճարողի հաշվառման համարը (առկայության դեպքում), անունը, ազգա​նունը, բնակության վայրի հասցեն, անձնագրի (կամ անձը նույնականացնող այլ փաստա​թղթի) սերիան և (կամ) համարը::
Հոդված 27. Օրենսգրքի 156-րդ հոդվածի 5-րդ մասում ֆիզիկական անձանց, նրանց եկամուտների, այդ եկամուտներից հաշվարկված և պահված եկամտային հարկի վերա​​բերյալ անհատական տեղեկություններ բառե​րը փոխարինել Հայաստանի Հանրա​պե​տության ֆիզիկական անձանց և Հայաստանի Հանրապետությունում բնակության իրա​վունք (կացության կարգավիճակ) չունեցող օտարերկրյա քաղաքացիների կամ քաղա​քա​ցիություն չունեցող  անձանց, նրանց եկամուտների, այդ եկամուտներից հաշվարկված և պահված եկամտային հարկի վերաբերյալ անհատական տեղեկություններ, բացառու​թյամբ բանկային կամ ապահովագրական գաղտնիք համարվող տեղեկությունների բառե​րով:
Հոդված 28. Օրենսգրքի 159-րդ հոդվածի 4-րդ մասում ներդրված գումարը բառե​​​րից հետո լրացնել ՝ ներդրման չափով բառերը:
Հոդված 29. Օրենսգրքի 163-րդ հոդվածի 2-րդ մասի 2-րդ կետում, 180-րդ հոդվա​ծում, բնապահպանական տեսչություն բառերը փոխարինել բնապահպա​նու​թյան և ընդերքի տեսչական մարմին բառերով:
Հոդված 30. Օրենսգրքի 199-րդ հոդվածի 2-րդ մասի՝
1) 2-րդ կետը շարադրել հետև​յալ խմբագրությամբ.
2) ընդերքի պետական տեսչություն՝ ընդերքի օգտագործման և պահպանության բնա​​​գավառում, ինչպես նաև բնապահպանական օրենսդրության պահանջների պահ​պան​​​ման ու կատարման նկատմամբ օրենքներով սահմանված կարգով վարչարարության և ստուգման իրավասություն ունեցող ստորաբաժանում.,
2) 4-րդ կետը ճանաչել ուժը կորցրած:
Հոդված 31. Օրենսգրքի 219-րդ հոդվածի 4-րդ մասում բնապահպանական տես​չու​թ​յունն բառերը փոխարինել բնապահպա​նու​թյան և ընդերքի տեսչական մարմինը բա​ռե​րով:

Հոդված 32. Օրենսգրքի 220-րդ հոդվածի՝

1) 1-ին մասը շարադրել հետևյալ խմբագրությամբ.

1. Բնօգտագործման վճար վճարողները  մինչև հաշվետու եռամսյակին հաջորդող ամսվա 20-ը ներառյալ, Օրենսգրքի 52-րդ և 53-րդ հոդվածներին համապատասխան, կազ​մում և Հայաստանի Հանրապետության կառավարության սահմանած կարգով բնա​պահ​​պա​​նու​թյան և ընդերքի տեսչական մարմին և հար​կային մարմին են ներկայացնում բնա​​պահ​​պա​նական հարկի և բնօգտագործման վճարի միասնական հարկային հաշվարկ​ները:,
2) 2-րդ մասում ընդերքի պետական տեսչություն, բնապահպանական տեսչու​թյուն բառերը փոխարինել բնապահպա​նու​թյան և ընդերքի տեսչական մարմին բա​ռե​րով:
Հոդված 33. Օրենսգրքի 254-րդ հոդվածի 3-րդ մասի 6-րդ կետում և Օրենսգրքի 267-րդ հոդվածի 5-րդ մասի 7-րդ կետում իրացման շրջա​նա​ռության և այլ եկամուտների հան​​րագումարների ամբողջությունը բառերը փոխարինել իրաց​ման շրջանառություն​ների հանրագումարը բառերով:
Հոդված 34. Օրենսգրքի 258-րդ հոդվածի՝

1) 1-ին մասի աղյուսակի՝

ա. 2-րդ և 6-րդ տողերից հանել և ավտոտրանսպորտային միջոցների բառերը,
բ. 9-րդ տողում Այլ գործունեությունից բառերից հետո լրացնել կամ այլ ակտիվ​ների օտա​րումից բառերը.
2) 2-րդ մասում ներմուծման մաքսային հայ​տա​րարագրերում արտացոլված մաք​սա​յին արժեքի, հաշվարկված մաքսատուրքի, ԱԱՀ-ի, ակցիզային հարկի և (կամ) բնա​պահ​պանական հարկերի հանրագումարի կամ ներ​մուծ​ման հարկային հայտարարա​գրե​րում արտացոլված` ԱԱՀ-ով հարկման բազայի, հաշ​վարկ​ված ԱԱՀ-ի, ակցիզային հարկի և (կամ) բնապահպանական հարկի հանրագու​մարի բառերը փոխարինել ներմուծման մաք​սային հայտարարագրերում արտացոլված մաք​սային արժեքի, հաշվարկված մաք​սա​տուրքի, ԱԱՀ-ի և (կամ) բնապահպանական հար​կերի հանրագումարի կամ ներմուծման հար​կային հայտարարագրերում արտացոլ​ված` ԱԱՀ-ով հարկման բազայի, հաշվարկված ԱԱՀ-ի և (կամ) բնապահպանական հարկի հանրագումարի բառերով:
Հոդված 35. Օրենսգրքի 268-րդ հոդվածի 1-ին մասի 1-ին կետում հայտարարու​թյան ներկայացման օրվանից բառերը փոխարինել հայտարարությունում նշված օրվա​նից (բայց հայտարարությունը ներկայացնելու օրվան նախորդող 20-րդ օրվանից ոչ շուտ) բառերով:
Հոդված 36. Օրենսգրքի 270-րդ հոդվածի 3-րդ մասում լրացնել հետևյալ բովան​դա​կու​թյամբ 3-րդ կետ.

3) Օրենսգրքի 180-րդ հոդվածքով սահմանված՝ բնապահպանական հարկի և բնօգ​տագործման վճարների միասնական հարկային հաշվարկի:
Հոդված 37. Օրենսգրքի 275-րդ հոդվածի՝

1) 1-ին և 2-րդ մասերում հարկային մարմին են ներկայացնում բառերից առաջ լրացնել Օրենսգրքի 53-րդ հոդվածով սահմանված կարգով բառերը.
2) 3-րդ մասում հարկային մարմին է ներկայացվում բառերից առաջ լրացնել Օրենսգրքի 53-րդ հոդվածով սահմանված կարգով բառերը.
3) 4-րդ մասից հանել , եթե մինչև արտոնագրային հարկ վճարելու վերաբերյալ հայ​տարարությունում նշված հաշվետու ժամանակաշրջանի սկզբի օրվան նախորդող օրը ներառ​յալ կատարվել է սույն գլխով սահմանված կարգով և չափով հաշվարկված արտո​նա​գրային հարկի վճարում, բացառությամբ սույն հոդվածի 7-րդ մասով սահմանված դեպքի բառերը և երկրորդ պարբերությունը.
4) 5-րդ մասից հանել , եթե մինչև նոր հայտարարությունում նշված հաշվետու ժամա​նակաշրջանի սկզբի օրվան նախորդող օրը ներառյալ կատարվել է ավելացված ելակետային տվյալների մասով սույն գլխով սահմանված կարգով և չափով հաշվարկված արտոնագրային հարկի վճարում, բացառությամբ սույն հոդվածի 7-րդ մասով սահման​ված դեպքի բառերը և երկրորդ պարբերությունը.
5) 6-րդ մասից հանել թղթային կամ բառերը.

6) 7-րդ մասից հանել ՝ առանց արտոնագրային հարկի վճարման բառերը:
Հոդված 38. Օրենսգրքի 275-րդ հոդվածի 7-րդ, 420-րդ հոդվածի 5-րդ և 6-րդ, 421-րդ հոդվածի 2-րդ և 3-րդ մասերում «Սահմանամերձ համայնքներում» բառերը փոխա​րի​նել «Սահմանամերձ բնակավայրերում» բառերով, իսկ օրենսգրքի 410-րդ հոդվածի 5-րդ մասում «սահմանամերձ համայնքներում» բառերը փոխարինել «սահմանամերձ բնակա​վայ​րերում» բառերով:

Հոդված 39. Օրենսգրքի 277-րդ հոդվածում լրացնել հետևյալ բովանդակությամբ 4-րդ մաս.
4. Սույն հոդվածի 1-ին մասով սահմանված արտոնագրային հարկի ամսական դրույ​​քաչափի կիրառման համար հիմք են ընդունվում «Հայաստանի Հանրապետության վար​չատարածքային բաժանման մասին» Հայաստանի Հանրապետության օրենքով սահ​ման​ված բնակավայրերը, բացառությամբ սահմանամերձ գյուղերի, որոնց ցանկը սահ​մա​նում է Հայաստանի Հանրապետության կառավարությունը::
Հոդված 40. Օրենսգրքի 280-րդ հոդվածի՝

1) 1-ին և 2-րդ մասերում հանրային սննդի ոլորտում իրականացվող գործունեու​թյան, բառերից հետո լրացնել ավտոբուսով և (կամ) միկ​րո​ավ​տո​բուսով ուղևորափոխա​դր​ման, բառերը.

2) 3-րդ մասում հանրային սննդի ոլորտում իրականացվող, բառերից հետո լրաց​նել ավտոբուսով և (կամ) միկ​րո​ավ​տո​բուսով ուղևորափոխա​դր​ման, բառերը:
Հոդված 41. Օրենսգրքի 282-րդ հոդվածի՝

1) 2-րդ և 5-րդ մասերում հանրային սննդի ոլորտում իրականացվող գործունեու​թյան, բառերից հետո լրացնել ավտոբուսով և (կամ) միկ​րո​ավ​տո​բուսով ուղևորափոխա​դր​ման, բառերը.

2) 4-րդ մասում հանրային սննդի ոլորտում իրականացվող, բառերից հետո լրաց​նել ավտոբուսով և (կամ) միկ​րո​ավ​տո​բուսով ուղևորափոխա​դր​ման, բառերը:

Հոդված 42. Օրենսգրքի 319-րդ հոդվածի 1-ին մասից հանել , իսկ արտոնագրա​յին հարկի պարտավորությունը հաշվառվում է արտոնագրային հարկով հարկվող գոր​ծու​նեու​թյան իրականացման ժամանակահատվածի սկզբի ամսաթվով բառերը:
Հոդված 43. Օրենսգրքի 345-րդ հոդվածի 2-րդ մասի 6-րդ կետը շարադրել հետև​յալ խմբագրությամբ.

6) հարկային մարմնի մոնիտորինգային համա​կարգի միջոցով իրականացվող վեր​լուծության արդյունքները.:

Հոդված 44. Օրենսգրքի 346-րդ հոդվածի 1-ին մասի 6-րդ կետը շարադրել հետև​յալ խմբագրությամբ.

6) հարկային մարմնի մոնիտորինգային համա​կարգի միջոցով իրականացվող վեր​լուծության արդյունքները.:

Հոդված 45. Օրենսգրքի 358-րդ հոդվածից հետո լրացնել հետևյալ բովանդակու​թյամբ 358.1-րդ հոդված.
Հոդված 358.1. Ապրանքների հետագծելիությունն ապահովող էլեկտրոնային

սարքերի կիրառումը
1. ԵՏՄ անդամ պետություններից ցամաքային տրանսպորտով Հայաստանի Հան​րա​​​պետության տարածք ներ​մուծ​ված ապրանքների տեղաշարժի նկատմամբ հսկո​ղու​թյան իրականացման համար կիրառվում են ապրանքների հետագծելիությունն ապահո​վող էլեկտրոնային սարքեր:

2. Ապրանքների հետագծելիությունն ապահո​վող էլեկտրոնային սարքերը կիրառ​վում են այն դեպքում, երբ ԵՏՄ անդամ պետություններից ցամաքային տրանս​պոր​տով Հայաս​տանի Հանրա​պե​տու​թյան տա​րածք ներմուծվող ապրանքի ձեռքբերման գինը (արժեքը)՝ ըստ հաշվարկային փաստաթղթերի հանրագումարի, գերազանցում է 10 միլիոն դրամը:
3. Հարկային մարմինը սույն հոդվածի 1-ին մասում նշված՝ ապրանքների հետա​գծե​լիությունն ապահո​վող էլեկտրոնային սարքերը հարկ վճարողներին տրամադրում է անվճար՝ վերադարձման պայմանով: Ապրանքների հետա​գծե​լիությունն ապահո​վող էլեկտ​րոնային սարքերի տրամադրման և վերադարձման կարգը հաստատում է Հայաս​տանի Հանրապետության կառավարությունը:»:

Հոդված 46. Օրենսգրքի 380-րդ հոդվածի 3-րդ մասի 4-րդ և 5-րդ կետերում գյու​ղա​​տնտեսական արտադրանքի բառերից առաջ լրացնել Օրենսգրքի 126-րդ հոդ​վածի 1-ին մասով սահմանված բառերը:
Հոդված 47. Օրենսգրքի 380-րդ հոդվածի 1-ին և 3-րդ մասերում, 381-րդ հոդվածի 1-ին, 3-րդ և 6-րդ մասերում, 384-րդ հոդվածի 1-ին մասում, 416-րդ հոդվածի 1-ին մասում «կանխիկ դրամով» բառերից հետո լրացնել «կամ պլաստիկ քարտերի միջոցով» բառերը:
Հոդված 48. Օրենսգրքի 381-րդ հոդվածի 3-րդ մասի երկրորդ պարբերության 4-րդ կետը շարադրել հետևյալ խմբագրությամբ.

4) հսկիչ դրամարկղային մեքենա կիրառողի, իսկ հսկիչ դրամարկղային մեքենայի կտրոնը կազմակերպության ներկայացուցչին, անհատ ձեռնարկատիրոջը կամ նրա ներ​կա​յացուցչին, նոտարին կամ նրա ներկայացուցչին տրամադրելու դեպքում՝ նաև համա​պա​տասխանաբար ապրանք ձեռք բերող, աշխատանք ընդունող և (կամ) ծառայություն ստա​ցող կազմակերպության, անհատ ձեռնարկատիրոջ կամ նոտարի հարկ վճա​րողի հաշ​վառման համարը (ՀՎՀՀ).: 
Հոդված 49. Օրենսգրքի 386-րդ հոդվածի 4-րդ մասում զբաղվողներից բառը փոխարինել զբաղվող՝ անհատ ձեռնարկատեր չհանդիսացող ֆիզիկական անձանցից բառերով:
Հոդված 50. Օրենսգրքի 387-րդ հոդվածի 1-ին մասի 2-րդ կետում կազմակերպու​թյուն​ների բառից հետ լրացնել կամ անհատ ձեռնարկատերերի բառերը:
Հոդված 51. Օրենսգրքի 388-րդ հոդվածի՝

1) 2-րդ մասում կազմակերպու​թյան բառից հետ լրացնել կամ անհատ ձեռ​նար​կա​տիրոջ բառերը.

2) 4-րդ մասում կազմակերպու​թյան բառից հետ լրացնել կամ անհատ ձեռ​նար​կա​տիրոջ բառերը, իսկ կազմակերպու​թյունների բառից հետ լրացնել կամ անհատ ձեռ​​նար​կա​տերերի բառերը:
Հոդված 52. Օրենսգրքի 390-րդ հոդվածի 1-ին մասի՝

1) աղյուսակում ԱՏԳ ԱԱ 010511 ծածկագրի տողը շարադրել հետևյալ խմբա​գրու​թյամբ.
	0207
	ընտանի թռչունների միս և սննդային ենթամթերք՝ 0105 ապրանքային դիրքում դասակարգված, թարմ, պաղեցրած կամ սառեցրած
	միս


2) աղյուսակում ԱՏԳ ԱԱ 010511 ծածկագրի տողից հետո լրացնել հետևյալ բովան​դա​կությամբ նոր տողեր.
	0209
	անյուղ մսից առանձնացված չհալեցրած կամ այլ եղանակով չստացած ընտանի թռչունների ճարպ՝ թարմ, պաղեցրած, սառեցրած, աղ դրված, աղաջրի մեջ դրված, չորացրած կամ ապխտած
	միս

	0210
	ընտանի թռչունների միս և մսից սննդային ենթամթերք՝ աղ դրված, աղաջրի մեջ դրված, չորացրած կամ ապխտած. մսից կամ մսի սննդային ենթամթերքից ստացված մանր և խոշոր աղացվածքի ալյուր
	միս


3) աղյուսակում ԱՏԳ ԱԱ 3210 00 ծածկագրի տողից հետո լրացնել հետևյալ բովան​դա​կությամբ նոր տողեր.
	3211 00
	պատրաստի չորարարներ
	չորարարներ

	3212
	գունանյութեր (ներառյալ մետաղական փոշիներ և փաթիլներ)՝ ոչ ջրային միջավայրում դիսպերսված, հեղուկ կամ մածուկանման, որոնք օգտագործվում են ներկերի արտադրության մեջ (ներառյալ արծնները), փայլաթիթեղ դրոշմատպման համար, ներկանյութեր և ներկող այլ նյութեր՝ բաժնեծրարված կամ փաթեթավորմամբ՝ մանրածախ վաճառքի համար
	գունանյութեր


4) աղյուսակում ԱՏԳ ԱԱ 3303 00 ծածկագրի տողը շարադրել հետևյալ խմբագրու​թյամբ. 

	3303 00
	օծանելիք, հարդաջուր
	օծանելիք


5) աղյուսակը լրացնել հետևյալ բովանդակությամբ նոր տողերով. 

	3403
	քսայուղեր, այլ յուղեր
	նավթավե​րամշակման արտադրանք


Հոդված 53. Օրենսգրքի 391-րդ հոդվածի 1-ին մասից հանել «և «Անմաքս առև​տուր»» բառերը, իսկ «ընթացակարգերով» բառը փոխարինել «ընթացակարգով» բառով:

Հոդված 54. Օրենսգրքի 392-րդ հոդվածի 1-ին մասի 2-րդ կետից հանել «, բացա​ռու​թյամբ «Անմաքս առևտուր» մաքսային ընթացակարգով արտահանվող ապրանքների» բառերը:
Հոդված 55. Օրենսգրքի 393-րդ հոդվածի՝

1) 3-րդ մասում Օրենսգրքի 389-րդ հոդվածի 1-ին մասով սահմանված բառերը փոխա​​րինել Օրենսգրքի 389-րդ հոդվածի 1-ին մասով սահմանված՝ ներմուծվող բառե​րով, իսկ իսկ բառից հետո լրացնել Օրենսգրքի 389-րդ հոդվածի 1-ին մասով սահ​ման​ված՝ արտադրվող ապրանքների դրոշմավորման համար նախատեսված ակցիզային դրոշ​​մանիշերը, ինչպես նաև բառերը,
2) 5-րդ մասի 3-րդ կետից հանել «, 2402» թիվը:
Հոդված 56. Օրենսգիրքը լրացնել հետևյալ բովանդակությամբ 396.1-րդ հոդվա​ծով.
«Հոդված 396.1. Հայաստանի Հանրապետության վավերացված միջազգային
համա​ձայնագրերի հիման վրա ապրանքների դրոշմավորման
կարգը
1. Հայաստանի Հանրապետության վավերացված միջազգային համաձայնագրերի հիման վրա հսկիչ (նույնականացման) նշաններով ապրանքների դրոշմավորում սահ​ման​ված լինելու դեպքում հսկիչ (նույնականացման) նշաններով ապրանքների դրոշմավորման պար​տավորություն կրող կազմակերպությունների և անհատ ձեռնարկատերերի նկատ​մամբ կիրառվում են դրոշմապիտակներով դրոշմավորման ենթակա ապրանքներ արտա​դ​րող կամ ներմուծող կազմակերպությունների և անհատ ձեռնարկատերերի համար Օրենս​գրքով, այլ օրենքներով և դրոշմապիտակների համակարգի կիրառությունն ապա​հո​վող համապա​տաս​խան ենթաօրենսդրական ակտերով նախատեսված կարգավորում​ները​​​​​​​​​​​​​​​​​​​​​​​​​​​​​​:
Հոդված 57. Օրենսգրքի 402-րդ հոդվածի 1-ին մասը լրացնել հետևյալ բովանդա​կու​թյամբ նոր պարբերությամբ.

Անհատ ձեռնարկատեր և նոտար չհանդիսացող ֆիզիկական անձանց դեպքում սույն մասով սահմանված տուգանքի կիրառության իմաստով, յուրաքանչյուր 15 լրացած օրվա հաշ​վարկը սկսվում է անհատ ձեռնար​կա​տեր և նոտար չհանդիսացող ֆիզիկական անձի կողմից կատարման ենթակա հարկային պարտավորության վերաբերյալ հարկային մարմնի կողմից կազմվող փաստաթղթի (հարկային պարտավորության մեծության վերա​բեր​յալ նախնական հաշվարկ) ամսաթվից::

Հոդված 58. Օրենսգրքի 403-րդ հոդվածի 3-րդ մասում հարկային հաշվարկում բառերը փոխարինել շրջանառության հարկի հաշվարկում բառերով:
Հոդված 59. Օրենսգրքի 404-րդ հոդվածից հանել , իսկ յուրաքանչյուր հարկային տարվա շահութահարկի հաշվարկում հարկային վնասը (առանց հաշվի առնելու նախորդ հար​կային տարիներից փոխանցվող հարկային վնասի մեծությունը) մեկ միլիոն դրամ և ավելի չափով ավել ցույց տալու համար գանձվում է տուգանք` 200 հազար դրամի չափով բառերը:
Հոդված 60. Օրենսգրքի 410-րդ հոդվածի`

1) 1-ին, 3-րդ և 5-րդ մասերում «առանց ուղեկցող փաստաթղթի» բառերից հետո հետո լրաց​նել «կամ առանց ապրանքների հետագծելիությունն ապահովող էլեկտ​րոնա​յին սարքի» բառերը,

2) 1-5-րդ մասերում «տեղափոխության փաստաթղթավորման» բա​ռերից հետո լրաց​​նել «կամ ապրանքների հետագծելիության ապահովման» բառերը,

3) 8-րդ մասում լրացնել հետևյալ բովանդակությամբ նոր նախադասություն.

«Առանց ապրանքների հետագծելիությունն ապահովող էլեկտ​րոնա​յին սարքի ապրանք​​​ների մատա​կա​րարման կամ տե​ղափոխության դեպքում սույն հոդվածով սահ​ման​ված տուգանքների կիրառության իմաստով ապրանքի գին (արժեք) է համարվում ապրանքի ձեռքբերման գինը:»:
Հոդված 61. Օրենսգրքի 421-րդ հոդվածի՝

1) 1-ին մասը շարադրել հետևյալ խմբագրու​թյամբ.

1. Առանց արտոնագրի գործունեության իրականացման տվյալ վայրում արտո​նա​գրա​յին հարկով հարկման օբյեկտ համարվող գործունեության տեսակով (տեսակներով) զբաղ​վելը համալիր կամ թեմատիկ հարկային ստուգմամբ հայտնաբերելու դեպքում, բացա​ռությամբ սույն հոդված 2-րդ մասով սահմանված դեպքերի, կազմակերպությունից և (կամ) անհատ ձեռնարկատիրոջից գանձվում է առանց արտոնագրի գործունեությունը փաս​տացի իրականացնելու ժամանակահատվածի համար Օրենսգրքի 57-րդ գլխով սահ​ման​ված կարգով հաշվարկված արտոնագրային հարկի գումարն ու կազմակերպությունը և (կամ) անհատ ձեռնարկատերը նախազգուշացվում է: Սույն մասով սահմանված խախ​տումը համալիր կամ թեմատիկ հարկային ստուգման ակտով արձանագրելուն հաջորդող մեկ տարվա ընթացքում արտոնագրային հարկով հարկման օբյեկտ համարվող գործու​նեու​թյան նույն տեսակի (տեսակների) մասով կրկին կատարելու դեպքում կազմա​կեր​պու​թյու​նից և անհատ ձեռնարկատիրոջից գանձվում է տուգանք` առանց արտոնագրի գոր​ծու​նեությունը փաստացի իրականացնելու ժամանակահատվածի (բայց ոչ պակաս երեք ամսվա) համար` Օրենսգրքի 57-րդ գլխով սահմանված կարգով հաշվարկված արտոնա​գրա​յին հարկի կրկնակի չափով, բացառությամբ սույն հոդվածի 2-րդ մասով սահմանված դեպքերի: Սույն մասով սահմանված տուգանքի հաշվարկման համար Օրենսգրքի 279-րդ հոդ​վածի 1-ին մասով սահմանված գործակիցը հաշվի չի առնվում:,
2) 4-րդ մասում 3-րդ մասի բառերը փոխարինել 1-ին և 3-րդ մասերի բառերով:
Հոդված 62. Օրենսգրքի 449-րդ հոդվածի 2-րդ մասը ճանաչել ուժը կորցրած:
Հոդված 63. Օրենսգրքի 456-րդ հոդվածի 8-րդ մասում 8-րդ մասով բառերը փոխա​րինել 7-րդ մասով բառերով:
Հոդված 64. Օրենսգրքի 457-րդ հոդվածում լրացնել հետևյալ բովանդակությամբ 6-րդ մաս.

6. Օրենսգիրքն ուժի մեջ մտնելու օրվա դրությամբ հարկային մարմին ցանցային կապի միջոցով օրվա ընթացքում իրականացված դրամական հաշվարկների հանրա​գու​մարի վերաբերյալ տեղեկություններ ուղարկող հսկիչ դրամարկղային մեքենաներ չկիրա​ռող  կազմակերպությունները, անհատ ձեռնարկատերերը և նոտարները (բացառությամբ շրջա​նառության հարկ վճարողների) մինչև սույն հոդվածի 5-րդ մասով նախատեսված ժամ​կետը յուրաքանչյուր ամսվա առաջին հինգ աշխատանքային օրվա ընթացքում իրենց հաշ​վառման վայրի հարկային մարմին են ներկայացնում նախորդ ամսվա ընթացքում յուրա​քանչյուր հսկիչ դրամարկղային մեքենայով իրականացված դրամական հաշվարկ​ների հանրագումարի վերաբերյալ տեղեկություն` Հայաստանի Հանրապետության կառա​վա​րության սահմանած ձևով: Մինչև սույն հոդվածի 5-րդ մասով նախատեսված ժամկետը շրջանառության հարկ վճարողները յուրաքանչյուր հսկիչ դրամարկղային մեքենայով իրա​կա​նացված դրամական հաշվարկների հանրագումարի վերաբերյալ եռամսյակային տեղե​​կությունները ներառում են սահմանված կարգով հարկային մարմին ներկայացվող շրջա​նառության հարկի հաշվարկում::

Հոդված 65. Սույն օրենքն ուժի մեջ է մտնում 2018 թվականի հունվարի 1-ից, բացա​​ռությամբ՝

1) սույն օրենքի 12-րդ և 16-րդ հոդվածների, որոնք ուժի մեջ են մտնում Եվրա​սիա​կան տնտեսական միության մաքսային օրենսգրքի մասին պայմանագրի ուժի մեջ մտնելու օրը,
2) սույն օրենքի 7-րդ հոդվածի 1-ին կետի, 9-րդ հոդվածի 2-րդ և 3-րդ կետերի, 19-րդ հոդվածի, 45-րդ հոդվածի, 48-րդ հոդվածի, 60-րդ հոդ​վածի, որոնք ուժի մեջ են մտնում 2018 թվականի հուլիսի 1-ից:
